
ТЛУМАЧАЛЬНАЯ ЗАПІСКА 
 
Актуальнасць засваення дысцыпліны «Бібліяграфаванне края-

знаўчых дакументаў» абумоўлена важнасцю авалодвання сту-
дэнтамі прафесійнымі ведамі, уменнямі і навыкамі, неабход-
нымі для стварэння краязнаўчай бібліяграфічнай прадукцыі. 
Мэтай дысцыпліны з’яўляецца вывучэнне перадавой мето-

дыкі і тэхналогіі працэсу бібліяграфавання краязнаўчых даку-
ментаў. Актуальнасць дысцыпліны абумоўлена значным узра-
станнем дзейнасці бібліятэк розных відаў і тыпаў па падрых-
тоўцы разнастайнай краязнаўчай бібліяграфічнай прадукцыі з 
прымяненнем як традыцыйнай, так і аўтаматызаванай тэхнало-
гіі. Падрыхтоўка краязнаўчых бібліяграфічных дапаможнікаў, 
заснаваная на агульнай методыцы і тэхналогіі вытворчасці 
дакументаванай інфармацыйнай прадукцыі, характарызуецца 
ўласцівымі толькі гэтым рэсурсам задачамі, мэтамі, метадамі 
стварэння. 
Мэтавая накіраванасць дысцыпліны абумоўлівае вырашэнне 

наступнага кола задач:  
– раскрыць значэнне падрыхтоўкі бібліяграфічных дапамож-

нікаў і электронных рэсурсаў для інфармацыйнага забеспячэн-
ня рэгіянальнага развіцця, краязнаўчага руху і папулярызацыі 
краязнаўчых ведаў; 

– забяспечыць авалодванне традыцыйнай і аўтаматызаванай 
тэхналогіямі падрыхтоўкі краязнаўчых бібліяграфічных дапа-
можнікаў розных відаў, тыпаў, жанраў. 
У выніку засваення дысцыпліны студэнты павінны ведаць: 
– тэарэтыка-метадычныя асновы бібліяграфавання краязнаў-

чых дакументаў; 
– тэхналагічныя этапы падрыхтоўкі краязнаўчых бібліягра-

фічных дапаможнікаў; 
– спецыфіку асобных тэхналагічных працэсаў; 
– прызначэнне і метадычныя асаблівасці асобных відаў, ты-

паў і жанраў краязнаўчых бібліяграфічных дапаможнікаў, 
электронных бібліяграфічных рэсурсаў. 
Студэнт павінен умець: 
– выяўляць, адбіраць, групаваць інфармацыйныя (дакумент-

ныя) аб’екты з улікам асаблівасцей ствараемых краязнаўчых 
бібліяграфічных рэсурсаў; 

– ствараць бібліяграфічныя запісы для розных відаў, тыпаў, 
жанраў бібліяграфічнай прадукцыі; 

– рыхтаваць даведачна-метадычны апарат (прадмовы, увод-
ныя артыкулы, дапаможныя паказальнікі, дадаткі і інш.) для 
канкрэтных краязнаўчых бібліяграфічных дапаможнікаў; 

– ствараць бібліяграфічныя дапаможнікі вызначанага віду, 
тыпу, жанру; 

– рэдагаваць краязнаўчыя бібліяграфічныя дапаможнікі; 
– ацэньваць якасць падрыхтоўкі краязнаўчай бібліяграфіч-

най прадукцыі. 
Дысцыпліна «Бібліяграфаванне краязнаўчых дакументаў» 

цесна звязана з шэрагам іншых вучэбных дысцыплін. Яна па-
глыбляе і пашырае вучэбную дысцыпліну «Бібліятэчна-біблія-
графічнае краязнаўства». З раздзеламі, прысвечанымі дакумен-
талогіі і гісторыі кнігі, дысцыпліны «Тэорыя інфармацыі і да-
кументалогія» яе аб’ядноўвае вывучэнне спецыфікі дакумент-
ных крыніц інфармацыі. З дысцыплінамі «Бібліяграфазнаўства. 
Тэорыя» і «Арганізацыя і тэхналогія бібліяграфічнай работы» 
яна звязана праз вывучэнне працэсу бібліяграфавання, аднаго з 
асноўных працэсаў бібліяграфічнай практычнай дзейнасці. 
Сувязь з дысцыплінай «Бібліяграфазнаўства. Гісторыя» пра-
сочваецца ў аспекце разгляду ўзнікнення і развіцця самастой-
нага напрамку ў сусветнай і беларускай бібліяграфічнай дзей-
насці па стварэнні краязнаўчых бібліяграфічных дапаможнікаў. 
З «Гісторыяй краязнаўства Беларусі» яе звязвае ацэнка мета-
дычнага вопыту стварэння краязнаўчых бібліяграфічных дапа-
можнікаў айчыннымі бібліятэкамі і іншымі сацыяльнымі 
інстытутамі сістэмы дакументных камунікацый. 
Сярод эфектыўных педагагічных методык і тэхналогій пры 

вывучэнні дысцыпліны «Бібліяграфаванне краязнаўчых даку-
ментаў», якія садзейнічаюць засваенню і фарміраванню прафе-
сійных ведаў і ўменняў, выдзелім:  

– практычныя бібліяграфічныя метады (пошуку, ідэнтыфі-
кацыі і інш.); 

– тэхналогію вучэбна-даследчай дзейнасці; 
– праектныя тэхналогіі. 
Для кіравання вучэбным працэсам і арганізацыі кантрольна-

ацэначнай дзейнасці выкладчыкам рэкамендуецца выкарыстоў-
ваць рэйтынгавую сістэму ацэнкі вучэбнай і даследчай дзей-

насці студэнтаў, варыятыўныя мадэлі кіруемай самастойнай 
работы, вучэбна-метадычны комплекс па дысцыпліне. 
У мэтах фарміравання сучасных сацыяльна-асобасных і са-

цыяльна-прафесійных кампетэнцый будучых спецыялістаў пры 
правядзенні семінарскіх і практычных заняткаў выкарыстоў-
ваюцца методыкі актыўнага навучання. 
Паводле графіка выконваецца і кантралюецца самастойная 

работа студэнтаў. Змест самастойнай работы накіраваны на 
паглыбленне тэарэтыка-метадычных ведаў бібліяграфавання 
краязнаўчых дакументаў, засваенне тэхналагічных уменняў, 
выпрацоўку ацэначнага (крытычнага) прафесійнага мыслення, 
неабходнага для кіравання якасцю бібліяграфічнай прадукцыі.  
У адпаведнасці з вучэбным планам на вывучэнне дысцып-

ліны «Бібліяграфаванне краязнаўчых дакументаў» адводзіцца 
126 гадзін, з якіх 70 гадзін аўдыторных заняткаў: 18 – лекцыі,  
8 – семінары, 44 – практычныя заняткі. Рэкамендаваная форма 
кантролю ведаў – залік. 

ПРЫКЛАДНЫ ТЭМАТЫЧНЫ ПЛАН 
 

Кольскасць аўдыторных гадзін 
Раздзелы і тэмы усяго лекцыі семі

нары 
прак. 
заняткі 

Уводзіны 1 1   
Раздзел I. Асобныя тэхналагічныя працэсы і аперацыі 

падрыхтоўкі краязнаўчых бібліяграфічных дапаможнікаў 
Тэма 1. Фіксаваныя краязнаўчыя 
веды як аб’ект бібліяграфавання 

2 2   

Тэма 2. Асаблівасці падрыхтоў-
чага і аналітычнага этапаў пад-
рыхтоўкі краязнаўчых бібліягра-
фічных дапаможнікаў 

2 2   

Тэма 3. Асаблівасці сінтэтычнага 
і заключнага этапаў падрыхтоўкі 
краязнаўчых бібліяграфічных 
дапаможнікаў 

4 2 2  

Раздзел ІІ. Методыка падрыхтоўкі краязнаўчых 
бібліяграфічных дапаможнікаў асобных відаў,  

тыпаў і жанраў 
Тэма 4. Методыка падрыхтоўкі 
навукова-дапаможных краязнаўчых 
бібліяграфічных дапаможнікаў 

18 2 2 14 

Тэма 5. Методыка падрыхтоўкі 
рэкамендацыйных (папулярных) 
краязнаўчых бібліяграфічных 
дапаможнікаў 

22 4 2 16 

Тэма 6. Методыка падрыхтоўкі 
дапаможнікаў мясцовых выданняў 

3 1 2  

Раздзел ІІІ. Тэхналогія падрыхтоўкі краязнаўчых баз даных  
Тэма 7. Стварэнне бібліяграфіч-
ных баз даных 

10 2  8 

Тэма 8. Стварэнне фактаграфіч-
ных, паўнатэкставых і камбінава-
ных баз даных  

8 2  6 

Усяго… 70 18 8 44 

ТЭМАТЫЧНЫ ПЛАН 
Завочнае навучанне 

 
Кольскасць аўдыторных гадзін 

Тэмы усяго лекцыі практ. 
заняткі 

лабарат.
заняткі 

Уводзіны 1 1   
Фіксаваныя краязнаўчыя ве-
ды як аб’ект бібліяграфавання 

1 1   

Асаблівасці тэхналагічных 
этапаў падрыхтоўкі края-
знаўчых бібліяграфічных 
дапаможнікаў 

4 2  2 

Методыка падрыхтоўкі наву-
кова-дапаможных краязнаў-
чых бібліяграфічных дапа-
можнікаў 

6 2 4  

Методыка падрыхтоўкі рэка-
мендацыйных (папулярных) 
краязнаўчых бібліяграфіч-
ных дапаможнікаў 

6 2 4  

Усяго… 18 8 8 2 

ЗМЕСТ ДЫСЦЫПЛІНЫ 
 

Уводзіны 
Мэты, задачы вучэбнай дысцыпліны «Бібліяграфаванне 

краязнаўчых дакументаў». Яе значэнне для падрыхтоўкі спе-
цыялістаў бібліятэчна-інфармацыйнай галіны. Сувязь з іншымі 
дысцыплінамі агульнанавуковага і прафесійнага цыклаў. Забе-
спячэнне вучэбнымі, метадычнымі, нарматыўнымі і іншымі 
матэрыяламі і літаратурай. 
Структура вучэбнай дысцыпліны. Асноўныя формы аўды-

торнай і самастойнай работы студэнтаў. Выніковыя і прамеж-
кавыя формы кантролю. 

 
 

Раздзел І. Асобныя тэхналагічныя працэсы і аперацыі 
падрыхтоўкі краязнаўчых бібліяграфічных дапаможнікаў 

 
Тэма 1. Фіксаваныя краязнаўчыя веды 

як аб’ект бібліяграфавання 
 
Бібліяграфаванне розных носьбітаў ведаў і інфармацыі, 

форм памяці – характэрная асаблівасць падрыхтоўкі краязнаў-
чай бібліяграфічнай прадукцыі на сучасным этапе. 
Значэнне вусных матэрыялаў («мемаратаў»), фіксаванне іх у 

працэсе стварэння краязнаўчай бібліяграфічнай прадукцыі. 
Відавы састаў друкаваных дакументаў, якія пераважаюць у 

краязнаўчых бібліяграфічных дапаможніках на сучасным эта-
пе. Бібліяграфаванне матэрыялаў з мясцовага перыядычнага 
друку. Характарыстыка газетных жанраў, ацэначны падыход 
да адбору асобных публікацый. Бібліяграфаванне фрагментаў 
(лагічна выдзеленых частак тэкстаў), прысвечаных краю 
(рэгіёну, населенаму пункту). 
Бібліяграфаванне неапублікаваных матэрыялаў, архіўных 

дакументаў, аўдыявідэаматэрыялаў. 
Выкарыстанне ведаў і інфармацыі, прадстаўленых на элект-

ронных носьбітах, у Інтэрнэце, у працэсе падрыхтоўкі края-
знаўчай бібліяграфічнай прадукцыі. 
Пранікненне бібліяграфічнай інфармацыі ў тэкст, адлюстра-

ванне сэнсаў, фактаграфічнасць – характэрныя рысы методыкі 
падрыхтоўкі краязнаўчай бібліяграфічнай прадукцыі. 

Тэма 2. Асаблівасці падрыхтоўчага і аналітычнага этапаў 
падрыхтоўкі краязнаўчых бібліяграфічных дапаможнікаў 
 
Патрабаванні да выбару тэмы краязнаўчага бібліяграфічнага 

дапаможніка і абмежаванні тэрытарыяльных меж мясцовасці. 
Значэнне адміністрацыйна-тэрытарыяльнага падзелу для ўста-
наўлення меж тэрыторыі; улік прымет фізіка-геаграфічнага, 
эканамічнага, гісторыка-культурнага і іншых прымет (прын-
цыпаў) структуравання тэрыторыі. Падыходы да вызначэння 
гістарычных меж рэгіёну з улікам змяненняў адміністрацыйна-
тэрытарыяльнага падзелу ў розныя гістарычныя перыяды. 
Асноўныя крыніцы выяўлення краязнаўчых дакументаў. 

Мэтавае і чытацкае прызначэнне краязнаўчых бібліяграфічных 
дапаможнікаў розных відаў. 
Асноўныя патрабаванні да бібліяграфічнага апісання края-

знаўчых дакументаў; выкарыстанне дзеючых стандартаў і пра-
віл бібліяграфічнага апісання пры стварэнні краязнаўчай 
бібліяграфічнай прадукцыі. Раскрыццё краязнаўчага зместу 
дакументаў з прымяненнем формы бібліяграфічнага апісання 
«Са зместу:». 
Асаблівасці бібліяграфічных апісанняў дакументаў лацін-

скага шрыфту ў латэнтных краязнаўчых бібліяграфічных матэ-
рыялах ХVIII ст.; улік тагачасных умоўных абазначэнняў і 
пунктуацыі пры пераўтварэнні структуры бібліяграфічных апі-
санняў у адпаведнасці з сучаснымі патрабаваннямі. 
Віды анатацый па розных прыметах, якія прымяняюцца ў 

краязнаўчых бібліяграфічных дапаможніках. Этапы падрых-
тоўкі анатацый, структура анатацый розных відаў. Спецыфіч-
ныя элементы анатацый на краязнаўчыя дакументы. Асаблі-
васці анатавання літаратуры розных відаў (навуковай, даведач-
най, мастацкай і інш.) пры падрыхтоўцы краязнаўчых дапа-
можнікаў. Асноўныя навуковыя публікацыі і метадычныя рэка-
мендацыі па анатаванні краязнаўчай літаратуры (М. В. Здоб-
нава, А. В. Мамантава, РНБ, НББ і інш.). Анатаванне электрон-
ных рэсурсаў, адлюстраваных у краязнаўчых бібліяграфічных 
дапаможніках. 

Тэма 3. Асаблівасці сінтэтычнага і заключнага этапаў 
падрыхтоўкі краязнаўчых бібліяграфічных дапаможнікаў 
 
Характарыстыка тэхналагічных працэсаў сінтэтычнага эта-

пу: адбору дакументаў, групоўкі бібліяграфічных запісаў, сас-
таўлення дапаможных паказальнікаў. Патрабаванні да адбору 
новых публікацый з газет і рэтраспектыўнага адбору матэ-
рыялаў з перыядычных выданняў. Характарыстыка груповак 
бібліяграфічных запісаў; адаптацыя структуры «Тыпавой схе-
мы класіфікацыі дакументаў для краязнаўчых каталогаў 
(картатэк) бібліятэк Рэспублікі Беларусь» у дапаможніках 
асобных тыпаў. 
Прызначэнне дапаможных паказальнікаў для аптымізацыі 

пошукавых магчымасцей у сістэме краязнаўчых бібліяграфіч-
ных ведаў, адлюстраваных у бібліяграфічным дапаможніку. 
Склад дапаможных паказальнікаў, якія атрымалі найбольшае 
распаўсюджанне ў краязнаўчай бібліяграфічнай прадукцыі. За-
лежнасць выбару дапаможных паказальнікаў ад відатыпала-
гічных і жанравых асаблівасцей бібліяграфічных дапамож-
нікаў. 
Методыка падрыхтоўкі імянных і персанальных дапамож-

ных паказальнікаў. Састаў імянных і персанальных рубрык. 
Пашырэнне іх інфарматыўнасці за лік уключэння фактагра-
фічных даных. 
Методыка падрыхтоўкі геаграфічных дапаможных паказаль-

нікаў. Састаў геаграфічных рубрык, уключэнне тэматычных, 
храналагічных і іншых падрубрык у складаныя геаграфічныя 
рубрыкі. Абазначэнне статусу геаграфічных аб’ектаў з дапа-
могай умоўных скарачэнняў. 
Методыка падрыхтоўкі паказальнікаў устаноў, прадпрыем-

стваў і арганізацый. 
Значэнне і прымяненне спасылак у дапаможных паказаль-

ніках розных відаў. 
Асноўныя тэхналагічныя працэсы заключнага этапу: пад-

рыхтоўка даведачна-пошукавага апарату, рэдагаванне і пад-
рыхтоўка дапаможніка да друку. Патрабаванні да прадмоў, 
уводных тэкстаў. Спісы прагледжаных крыніц. Віды рэдага-
вання краязнаўчых дапаможнікаў. Удзел краязнаўцаў, вучоных 
і спецыялістаў у навуковым рэдагаванні. Афармленне розных 
форм краязнаўчых бібліяграфічных дапаможнікаў. 

Значэнне рэдагавання для ўдасканалення падрыхтаваных 
краязнаўчых бібліяграфічных дапаможнікаў, яго віды. Задачы 
навуковага рэдагавання, выкарыстанне мясцовых краязнаўцаў, 
даследчыкаў і спецыялістаў у якасці навуковых рэдактараў. 
Змест кансультацый навуковых рэдактараў на асобных тэхна-
лагічных этапах падрыхтоўкі краязнаўчых бібліяграфічных 
дапаможнікаў. 
Задачы літаратурнага рэдагавання. Моўна-стылістычныя 

патрабаванні да краязнаўчых бібліяграфічных дапаможнікаў 
розных відаў і жанраў. 
Задачы бібліяграфічнага рэдагавання. Тыповыя памылкі, 

якія выпраўляюцца падчас бібліяграфічнага рэдагавання. 
 

 
Раздзел ІІ. Методыка падрыхтоўкі краязнаўчых 
бібліяграфічных дапаможнікаў асобных відаў,  

тыпаў і жанраў 
 

Тэма 4. Методыка падрыхтоўкі навукова-дапаможных 
краязнаўчых бібліяграфічных дапаможнікаў 

 
Мэтавае і чытацкае прызначэнне навукова-дапаможных края-

знаўчых бібліяграфічных дапаможнікаў. Тэхналогія падрых-
тоўкі асобных тыпаў і жанраў краязнаўчых навукова-дапамож-
ных паказальнікаў: універсальных бягучых і рэтраспектыўных, 
галіновых, тэматычных, персанальных/біябібліяграфічных, 
прац устаноў рэгіёну і аглядаў розных відаў, паказальнікаў 
краязнаўчых бібліяграфічных дапаможнікаў. 
Абгрунтаванне выбару віду, тыпу і жанру дапаможніка. Вы-

значэнне мэтавага і чытацкага адраса, меж тэрыторыі, струк-
туры дапаможнікаў, кола крыніц выяўлення дакументаў, кры-
тэрыяў адбору і спосабаў бібліяграфічнай характарыстыкі да-
кументаў, падбор ілюстрацыйнага матэрыялу і іншыя прыват-
ныя метадычныя рашэнні. 
Выкарыстанне праграмнага забеспячэння пры падрыхтоўцы 

навукова-дапаможных краязнаўчых бібліяграфічных дапамож-
нікаў у электронным рэжыме. 

Тэма 5. Методыка падрыхтоўкі рэкамендацыйных 
(папулярных) краязнаўчых бібліяграфічных дапаможнікаў 

 
Мэтавае і чытацкае прызначэнне рэкамендацыйных, у тым 

ліку папулярных, краязнаўчых бібліяграфічных дапаможнікаў, 
іх асноўныя тыпы і жанры. Метадычная характарыстыка ўні-
версальных і комплексных рэтраспектыўных дапаможнікаў 
тыпу «Што чытаць аб краі» («Край: мінулае і сучаснасць»), 
галіновых, тэматычных, персанальных (біябібліяграфічных), 
календароў знамянальных і памятных дат. Метадычная харак-
тарыстыка асобных тыпаў і жанраў краязнаўчых бібліягра-
фічных дапаможнікаў: папулярнай краязнаўчай энцыклапедыі, 
бібліяграфічнага нарыса, даведніка, хронікі і інш. Вырашэнне 
пытанняў меж тэрыторыі, адбору і бібліяграфічнай харак-
тарыстыкі дакументаў (тэкстаў), сродкаў стымулявання чытан-
ня, суадносін бібліяграфічнай і фактаграфічнай інфармацыі, 
структуры дапаможнікаў, групоўкі бібліяграфічных запісаў, 
складу даведачна-метадычнага апарату, ілюстрацый і інш. 
Выкарыстанне праграмнага забеспячэння пры падрыхтоўцы 

рэкамендацыйных краязнаўчых бібліяграфічных дапаможнікаў 
у электронным рэжыме і прадстаўленне іх на сайтах бібліятэк. 

 
Тэма 6. Методыка падрыхтоўкі дапаможнікаў  

мясцовых выданняў 
 
Мэтавае і чытацкае прызначэнне дапаможнікаў мясцовых 

выданняў, іх асноўныя тыпы. Метадычная характарыстыка па-
казальнікаў мясцовых кніг (асобных выданняў) і перыядычнага 
друку. Вызначэнне меж тэрыторыі, структуры дапаможнікаў, 
кола крыніц выяўлення мясцовых выданняў, крытэрыяў адбору 
і спосабаў бібліяграфічнай характарыстыкі дакументаў, іншых 
прыватных метадычных рашэнняў. 
Выкарыстанне праграмнага забеспячэння пры падрыхтоўцы 

дапаможнікаў мясцовага друку ў электронным рэжыме. 

Раздзел ІІІ. Тэхналогія падрыхтоўкі краязнаўчых  
баз даных 

 
Тэма 7. Стварэнне бібліяграфічных баз даных 

 
Значэнне бібліяграфічных баз даных па краязнаўстве і баз 

даных (БД) мясцовага друку ў забеспячэнні патрэб у краязнаў-
чых ведах і інфармацыі; шырыня іх карыстальніцкага і мэта-
вага прызначэння. Склад найбольш распаўсюджаных біблія-
графічных БД, генерыруемых бібліятэкамі: электронны края-
знаўчы каталог, універсальная БД тыпу «Краязнаўчая літа-
ратура», БД мясцовых дакументаў і інш. Асаблівасці вядзення 
электронных краязнаўчых каталогаў у бібліятэках Беларусі. 
Выкарыстанне АБІС «ALIS WEB» НВФ «ІНЕАК». Рэалізацыя 
патрабаванняў да бібліяграфічных БД: паўната адлюстравання 
дакументаў, дакладнасць, шматаспектнае раскрыццё зместу і 
фармальных прымет дакументаў, структураванасць, даступ-
насць, пошукавыя магчымасці. 
Актуальнасць генерыравання зводных краязнаўчых БД на 

аснове тэхналогій карпаратыўнай каталагізацыі ў межах рэгіё-
ну; прадстаўленне бібліяграфічных запісаў у бібліяграфічныя 
БД, ствараемыя на аснове карпаратыўных тэхналогій у межах 
краіны. 

 
Тэма 8. Стварэнне фактаграфічных,  

паўнатэкставых і камбінаваных баз даных 
 
Значэнне фактаграфічных, паўнатэкставых і камбінаваных 

БД для адлюстравання культурна-гістарычнай спадчыны і 
адметнасці рэгіёнаў (населеных пунктаў). Разнастайнасць фак-
таграфічных БД, прадстаўленне ў іх фактаграфічных, графіч-
ных і бібліяграфічных матэрыялаў аб падзеях, персонах і фак-
тах культурна-гістарычнай спадчыны. Праграмны прадукт 
«Памяць рэгіёна» НВФ «ІНЕАК». Краязнаўчыя фактаграфіч-
ныя БД у бібліятэках Беларусі.  
Адлюстраванне каштоўных і рэдкіх дакументаў (калекцый) 

у паўнатэкставых БД, іх бібліяграфічнае аснашчэнне. Края-
знаўчыя паўнатэкставыя БД у бібліятэках Беларусі. 
Характарыстыка краязнаўчых камбінаваных БД, у тым ліку 

генерыруемых бібліятэкамі Беларусі. Іх бібліяграфічнае асна-
шчэнне. 

